
njællja ja njællja loǥe duhat, dak, guđek ædnam ald erit osstujuvvum læk.

4 Dak si læk, guđek nissoniguim ječaidæsek duolvadam æi læk, dastgo nieidak si læk; dak læk si, guđek labba čuvvuk, gosa dat manna. Dak osstujuvvum læk olbmuin erit, alggošaddo Ibmeli ja labbai,

5 ja sin njalmest bættolašvuotta i læk gavdnujuvvum; dastgo mainetæmek si læk Ibmel thruono audast.

6 Ja nubbe engel alme gassko čađa girddemen oidnim, gæst aǥalaš evangelium læi sigjidi sarnedet, guđek ædnam ald assek, ja buok almugidi ja sokkagoddidi ja njuofčamgielaidi ja olbmuidi;

7 gutte alla jenain celki: ballat Ibmelest ja addet sunji gudne, dastgo su duomo boddo joavddam læ; ja rokkadallat su, gutte dakkam læ alme ja ædnam ja ave ja čaci agjagid.

8 Ja nubbe engel čuovoi, gutte celki: dat gaččam, dat gaččam læ, Babylon, dat stuorra gavpug, go buok bakkenidi dat furuvuođas mirkkovine addam læ jukkat.

9 Ja goalmad engel sodnu čuovoi, ja alla jenain celki: jos guttege rokkadalla spiri ja su gova, ja gallosis daihe giettasis mærka vuosstalvaldda,

10 son maida Ibmel moare vine jukka, mi sæǥotkættai su moare gærra sisa leikkujuvvum læ; ja dolain ja rišain son gifsašuvvut galgga dai basse engeli ja labba čalmi audast.

11 Ja sin givse suov bagjanæmen læ buok aǥalašvutti; ja vuoiŋadussa sist i læk, i bæive ige

